
Елбасымыз Н.А.Назарбаев “Қазақстан-2030” стратегиялық бағдарлама-сында ұзақ мерзімді дамуымыздың жеті басымдығын көрсетіп берді. Осы басымдықтардың бірі инвестициялық ахуалды жақсарту болатын. Елдің экономикалық өсуін тұрақты дамыту үшін алдымен инвестициялық белсенділікті арттыру қажеттігін Президентіміз атап өтті. Еліміздің экономикасын өрістететін халықтың тұрмыс деңгейі мен әл-ауқатын арттыру үшін тартымды инвестициялық ахуал қалыптастыру басты міндет болды.

Өткен кезеңдердің инвестициялық саясатын талдау экономикаға инвес-тицияларды тарту бойынша басқару тиімділігінің төмендігінің бірқатар негізгі артықшылықтарын анықтады:

- шетел инвесторларымен жұмыс тәжірибесінің жақсаруы; 

- несиелер бөлу, әсіресе алғашқы кезеңде, оларды бөлудің мақсаттылығы мен қайтарымдылығын қамтамасыз етудің сарапшылық бағалауының жетістігімен несие бөлу; 

- Қазақстанда тартымды инвестициялық климат құру бйынша ынталан-дыру жүйесінің болуы; 

- шетел несиелерін беру мен олардың мақсатты қолданылуын бақылау механизмі қатысында нақты құрылған стратегияның анықталынуы; әлеуметтік, өндірістік нарық инфрақұрымы, нарықтық жағдайларға көшу барысында кәсіпорындарды маман қызметкерлерінің инновациялық саясатпен  басқаруы.
Қазақстан экономикасындағы инвестициялық белсенділікке баға бере отырып, оның келесідей өзіне ғана тән белгілерін атап өткен жөн:
- оның динамикасының жоғары тобы;
- инвестициялық салымдардың экономиканың өндіруші саласында басымдылыққа ие болуы;
- шетелдік инвестициялар үшін тартымдылықтың жоғарғы деңгейі;
- инвестициялық ағымдардың қозғалысындағы өзара байланыстардың объективті-субъективті тұрақсыздығын анықтайтын инвестициялық ортадағы экономикалық либерализм элементтерінің бар болуы.
Бүгiнгi таңда Қазақстан Республикасы экономикасының дамуы негiзiнен инвестицияның көп мөлшерде тартылуына тiкелей байланысты. Өйткенi елiмiз өндiрiсiнiң жалпы деңгейi мен оның даму болашағының деңгейi қазiргi өндiрiс ауқымынан 10 есеге артық болып табылады. Бұл шамаға жету үшiн шетелдiк инвестицияларды тартумен қатар, отандық инвестицияның да үлесiнiң артуын басты орынға қойып, ұлттық инвесторлардың, яғни корпорациялардың  инвестициялық саясатын өндiрiстiң өнеркәсiп және өңдеушi саласына тартуына ынталандыруымыз керек.

Төмендегі суреттен еліміздің инвестициялық ахуалын көруге болады.

Сурет 1. Қазақстандағы инвестициялық ахуал 
Дамудың қазіргі кезеңінде Қазақстан Республикасының инвестициялық саясатының мақсаты – бәсекеге қабілетті, жоғары технологиялық, ғылым тұтынушылық өндірістердің дамуына приоритетті тәртіппен бағытталатын ішкі және сыртқы инвестициялар ағымының жоғары деңгейіне жету болып табылады. 

Үкiметтiң саясаты, ұлттық мүдде тұрғысынан қарағандағы құқықтық жəне əкiмшiлiк шаралар шетел инвестицияларын тарту мiндеттерiне жəне инвесторлардың өз мүдделерiне жауап беретiн жағдайларды қамтамасыз етуге  тиiс. Сонымен бiрге, шетел инвесторлары операцияларының Қазақстан экономикасына тигiзетiн қажетсiз зардаптарын болдырмауға немесе ең болмағанда, бəсеңдетуге мүмкiндiк беретiн тетiктер əзiрлеу қажет.
Республикадағы инвестициялық саясаттың нәтижесін сипаттайтын инвестициялық қызметтердің өз алдына оң және теріс жақтары да бар. Атап
айтқанда, оны төмендегі кестеден көруге болады. 
Кесте 1. 
Қазақстан Республикасындағы инвестициялық қызметтің тенденциясы
	Оң жақтары
	Теріс жақтары

	“Инвестициялар туралы” заңды қабылдау арқылы Қазақстан Республикасындағы инвестиция-лық қызметті заңдылық жабдық-таулардың жетілдірілуі
	Шетелдік инвестиция көлемінің негіз-гі бөлігінің Қазақстан Республи-касындағы минералды-шикізат кеше-ніне бағытталуы

	Шетелдік инвестиция аударудағы жетістіктер
	Капиталдық салымдардың Респуб-лика аймақтарына біртекті бөлініп таратылмауы

	Әлемдік рейтингтерде өзінің қолайлы инвестициялық климаты-мен жоғары бағалануы
	Ұлттық экономика салаларындағы инвестициялық белсенділіктің қалып-сыздығы


Инвестициялық ахуалды жақсарту үшiн мынадай шаралар қолданылуға тиiс:
- заңнаманың даму дəрежесi мен тұрақтылығы, мемлекеттiк саясаттың болжамдылығы инвестициялық ахуалдың салауатты жай-күйiнің кепiлi болуға тиiс;
- заңнаманы тиiмдi қолдану мəселесi шешiлуге тиiс. Қазақстанның iскер
қауымдастығы мен Үкiметтiң беделiн арттыру үшiн жергiлiктi жəне халықаралық сот шешiмдерiн орындауды, шарттарды сақтауды жəне күшiне енгiзудi қамтамасыз ету қажет;
- заңнамаға шетелдiк жəне iшкi инвесторлар үшiн бiрдей жағдай жасайтын түзетулер енгiзу қажет;
- инвестициялық қызмет туралы заңнаманы жетiлдiру əлемдiк стан-дарттарға жауап беретiн нақты, айқын жəне бiр мəндi құқықтық нормалардың бар болуын қамтамасыз етуге тиiс;
- шетелдiк күрделі қаржы жəне инвесторлардың құқықтары заңнамамен кепiлдi қорғалуға тиiс;
- тiркелген сауда маркалары мен патенттердi қорғау, қарақшылық өнiм-дердiң заңсыз айналымына қарсы күрес маңызды мiндет болып табылады. Бұл үшін авторлық құқықтарды қорғау саласында жұмыс iстейтiн мамандардың біліктiлiгi деңгейiн арттыру талап етiледi;

- инвесторлар үшiн қаржы ақпаратының айқындығының, уақтылы бо-луының, толықтығы мен дұрыстығының аса маңызды мəнi бар. Осы орайда бухгалтерлiк жəне статистикалық есеп беру стандарттарын жетiлдiру жөнiндегi iс-шараларды жалғастыру қажет.
Қазіргі таңда тиімді инвестициялық саясат жүргізуі үшін аталған мәселелерді шешу қажет, атап айтқанда келесі шараларды жүзеге асыру 

керек:
- салықтық жеңілдіктер мен инвестициялық преференцияларды тек жаңа кәсіпорындарға жаңа өнімді өндіру барысында ғана беру;
- отандық және шетелдік инвесторлардың құқықтарын теңдестіру мақса-тында «Инвестициялар туралы» заңды жетілдіру;
- инвестициялық жобалардың қаржылық тиімділігін бағалау бойынша әдістемелік нұсқаулар әзірлеу, жобаларды талдау үшін нақты қаржылық көрсеткіштер мен қаржылық ақша ағындарын негізге алу;
- инвестициялық жобалардың тиімділігін бағалау үшін экономикалық көрсеткіштер жүйесін әзірлеуде экономикалық, әлеуметтік, құрылымдық сипаттағы факторларды ескеру; инвестициялардың тиімділігінің экономикалық негіздерін анықтау барысында өндірістік шығындарын толық есепке алып, кәсіпорынды да, тұтынушыны да қанағаттандырарлық табыс алынуы тиіс;
- инвестициялық жобаларды бағалау бойынша әдістемелік нұсқауларда тәуекелділік факторларының міндетті түрде ескерілуі, инвестициялық жоба-ларға инфляция деңгейін ескере отырып  түзетулер енгізу;
- инвестициялық жобалардың тиімділігін анықтаудың уақытша әдісін әзірлеу.
Нарықтық экономиканы қалыптастыру, экономикалық бірлестіктің құқықтық базасының әрекет етуін жоғарлату, экономиканы өсіру үшін үкімет жеке секторға, ең алдымен, шағын және орта кәсіпкерлікке шетел инвестицияларын тартуда, өзінің кепілдемесімен, капиталды сақтандырумен, салықтық жеңілідіктермен тұрақты түрде қолдап отырады. Көптеген зерттеушілердің пікірінше, перспективада бұл шаралар Қазақстан экономикасына шетелдік капитал салымдарының негізгі бағыты болуы тиіс. 
Инвестициялық саясатты жетілдіру тек қана экономикалық тұрғыдан ғана емес, саяси тұрғыдан да маңызды. Себебі, экономиканы көтеру мен дамыту тікелей осы саясатқа байланысты. Өндірістік потенциалдың, техникалық деңгейінің өсуі отандық өнімнің бәсекеге қабілетті болуы тікелей осы саясат арқылы жүзеге асырылады. Өркениетті елдер тәжірибесінен білеміз, ел экономикасының көтерілуі ішкі саясатта ғана емес, халықаралық дүниежүзілік саясатқа да үлкен әсер етеді. Сондықтан инвестициялық саясат та қоғамдағы ең маңызды саяси жүйедегі ең күшті экономикалық категориялардың бірі. Қазіргі кезеңде инвестицияны тиімді пайдалану Қазақстанның экономикасымен саяси жүйесінің дамуын біршама жоғары деңгейге көтереді деп болжам жасалуда. Ол үшін қоғамда бұл саяси үрдісті енгізумен дамытудың ұзақ та нақты бағдарламасы қажет. 
Қазақстан Республикасының “Инвестициялар туралы” заңы осы мәселелерді шешу мен реттеу, тұрақтандыру мен дамытуда басты негіз болуы тиіс. Бұл саясатты жүзеге асыру қоғам талабынан туындап отыр, өйткені Қазақстан шет ел капиталынсыз, технологиясыз және тәжірибесіз экономикалық дамуға, инновациялық   дамуға қол жеткізуі мүмкін емес. Егеменді Қазақстанның инвестициялық ахуалы тез дамуға неғұрлым қолайлы, ал елімізге тартылған шет  ел инвестицияларының көлемі мен саны бойынша алғашқы орынға шығуы үшін елімізге әлеуметтік қолдау мен нақты қимыл қажет. Әйгілі инвесторларды көптеп тарту үшін қажетті тетіктерді ұтымды пайдалана білуге тиіс.
Инвестициялық қызмет үшін жағымды жағдайлар қалыптастыру үшін мына мәселелерді қолға алу керек:
- салық жүйесін, амортизациялық аударымдарды пайдалану және амортизацияы есептеу механизмін жетілдіру;
- инвестициялық қызмет субъектілеріне арнайы салық режимдерін белгі-леу;
- инвесторлардың мүдделерін қорғау;
- инвестициялық қызмет субъектілеріне жерді, басқа да табиғи реcурс-тарды пайдалану жеңілдіктерін беру; 
- инвестициялық қызмет субъектілеріне рейтинг өткізетін және рейтингтік бағаларды жариялайтын ақпараттық-сараптама орталықтарын құру және дамыту;
- монополияға қарсы шараларды қабылдау;
- несиелендіруді жүзеге асыруда кепілдерді қолдану мүмкіндігін кеңейту;
- инвестициялық қызмет субъектілерінің меншікті инвестициялық қорлар-ды құрына мүмкіндік жасау; 
- инфляция қарқынына байланысты негізгі қорларды қайта бағалауды жүргізу.

Келешекте қолайлы инвестициялық белсенділікті күшейту үшін келесі шаралар ұсынылады:

- шетел фирмаларымен біріккен жобаларды дайындау және жүзеге асы-руды үйлестіру;

- дамыған елдер үкіметтерімен мақсатты займдар және халықаралық қар-жылық ұйымдармен бірге сауда-экономикалық байланыстар бағдарламалары және жобалары шеңберінде өндіруші және өңдеуші өнеркәсіптің басымдықты салаларына инвестиция тарту бойынша жұмыстарды жалғастыру;

- негізгі капиталды инвестициялауға бағытталған табыстың бір бөлігін салық салудан босату.
Қазақстан Республикасы 2003-2015 жылдарға өнеркәсіптік-инновациялық даму стратегиясын іске асыру бойынша шаралар жоспарын жасап шығару Қазақстанның инвестициялық қызметін белсендіруде маңызды шешім болып табылады. Үкімет мемлекеттің инвестициялық және инновациялық әлеуетін анықтау бойынша көлемді зерттеу жүргізуді нақты сектордың болашағы бар салаларын анықтап, бағалауды, инвестициялық қызметтің ұйымдастырушылық қызметін қолайлы жағдайларын құруда.
Жапониядағыдай ішкі ғылым протекциясы тәжірибесін Қазақстанда да енгізуді жеделдету қажет. Импорт алмастыруға енетін Қазақстандық технологиялардың тізімін жасап, шетелдік инвесторлардың осы жетістіктерді

өндіріске енгізуін талап ету қажет.
Олардың ішінде маңыздылары болып келесілер табылады:
- қаржы-несие жүйелерінің қайта өзгеруі, инфляцияға қарсы шаралардың жүзеге асырылуы және төлемеу дағдарысын шешу;

- жекешелендірудің аяқталуы және бәсекелік экономикалық ортаны құру;

- құрылымдық қайта құруды жүзеге асыру және тиімді ұлттық эконо-миканы қалыптастыру;

- жоғарғы технологияларды ендіру негізінде өндірісті жаңарту;

- институционалдық қайта өзгертулер және нарық инфрақұрылымын да-

мыту;

- қор нарығын дамыту және инвестициялық климатты жақсарту мақса-

тымен заңдылықты жетілдіру;

- кедендік төлем, несие, салық жүйесін қолдану арқылы инвестициялық

белсенділікті экономикалық реттеудің нарықтық әдістерін енгізу .
Әлемдік тәжірибе көрсеткеніндей келесі жағдайларды қамтамасыз ететін инвестициялар инвестициялаудың басымдылықты аялары болып табылады:

1) жеке бизнес үшін тартымды емес, бірақ елдің, ұлттың, экономиканың, экологиялық және азық-түліктік қауіпсіздігін қамтамасыз ету;

2) ұлғаймалы ұдайы өндіріс үшін және елдің, тұрғындарының өмірлік іс-әрекеті үшін (мысалы, шаруашылық инфрақұрылымының салалары: транспорт, энергетика, сумен қамтамасыз ету, байланыс және т.б.) қолайлы жағдайлар жасау;

3) жеке капиталдың мобильділігін көтеру оның потенциалды мүмкіндік-терін кеңейту, кәсіпкерлік іскерлікті жүргізу үшін техникалық, ұйымдық және экономикалық жағдайлар;

4) болашаққа үлкен әлеуметтік-экономикалық тиімділікті келесі инвести-циялар ынталандырады - қор құрушы салалар: құрылыс, құрылыс материалдар өнеркәсібі, метал шығару, технологиялық құрал-жабдықтар.

5) салымдардың тез өзін-өзі өтеушілігі және сонымен бір мезетте түйіндес

салалардың, өндірістің дамуын негіздейді (мысалы, тұрғын үй құрылысы, ауыл шаруашылық өнімдерін қайта өңдеу).

6) әлеуметтік қорғау және адам әл-ауқатын дамыту (әлеуметтік қамсыз-дандыру, сақтандыру, денсаулық сақтау, білім, кадрларды дайындау, ғылым).
Теріс тенденциядан құтылып және тура шетел инвестицияларының өсуіне қол жеткізу үшін шетел инвестицияларын ынталандыру бойынша кешенді мемлекеттік бағдарлама дайындалды. Шетел тәжірибесін есепке ала отырып осы бағыттағы Қазақстан үшін енуі қажет шаралар:

- қызмет етуші шетел инвесторлары үшін жеңілдіктер мен преференциялар жүйесін жеке салалар мен аймақтарда құру (жеке жағдайда өнім бөлу механизмін шыңдау және нақты жұмыс істеуші еркін экономикалық аймақтар құру);

- жергілікті билік пен шаруашылық субьектілер арасында меншікті нақты айқын бөлу;

- тұрақты экономикалық және сыртқы сауда заңнамасын құру, концессия және өнімді бөлу бойынша нормативті базаны қоса алғанда;

-  салық ауыртпалығын төмендету мен салық құрылымын оңайлату;

- жерге жеке меншік  енгізу;

- шетел инвестицияларын сақтандыру механизмдерін құру;

Сонымен, қорыта келе Қазақстан Республикасындағы инвестициялық қызмет даму сатысында. Инвестициялау үшін ішкі ресурстарды дамыту қажет, оның ішінде зейнетақы қаражаттары, сақтандыру нарығы, инвестициялық қорлар қаражаттары қызметін кеңейту болып табылады. Ал мемлекет тарапынан дер кезінде бақылау, қадағалау мен нарық өзгерістерін ескере отырып нормативтік базаны күшейту, жетілдіру мен инвестициялар ағымын ынталандыру бойынша шаралар жүйесін іске асыру.
Қорытындылай келгенде, әлемдік дағдарыстың шарықтау шегіне жеткен былтырғы жылы Қазақстанда инвестициялық ахуал қалыпты сақталды. Ел әлеуетіне, болашақ экономикалық қадамдарға қарағанда әлі де сырттан қаржы тартуға мүмкіндіктер жоғары. Дегенмен де, бұған дейінгі қол жеткізілген нәтижелерді сараптасақ, Қазақстан негізінен шикізатқа бай мемлекет ретінде барша инвесторлардың назарына іліккен. Инвестицияның негізгі көзі де сол секторға жолданғаны анық көрінеді. Ендігі мақсат шикізаттық емес секторға тікелей инвестициялар тарту болып табылады. Бұл ретте сарапшылар көбінесе жаңадан іске кірісіп отырған Кедендік одақтың әлеуетіне назар аудартып келеді. Өйткені, шикізаттық емес секторды дамытып, оған инвестиция тарту үшін ең әуелі тұтыну рыногының қаншалықты ауқымды қамтитындығына назар аударылатыны сөзсіз. Бір сөзбен айтқанда, инвестиция тартымдылығы артқан сайын ел экономикасын әртараптандыруға мүмкіндік те молая түседі.

